
  Удиртгал
MOOC сургалтыг 2008 онд Dave Cormier, George Siemens нар үндэслэжээ [1]. Үүнээс хойш MOOC нь олны анхаарлыг ихээхэн татсаар байна. 2012 онд New York Times сонинд MOOC бол дээд боловсролын ирээдүй, MOOC сургалтын үе эхэллээ гэж нийтэлжээ[2]. Бидний мэддэг дээд боловсролд маш их өөрчлөлт гарч болох юм. Энэ хугацаанд багагүй шүүмжлэлүүд ч гарсаар байсан. Тухайлбал, багш оюутны харилцаа хангалтгүй, бодит харилцаа байхгүй, курсыг бүрэн судлаж дуусгадаг оюутны тоо бага, MOOC-ыг бодит байдлаас илүү их дөвийлгөж байна гэх мэт. Гэсэн хэдий ч MOOC-ыг хэд хэдэн их сургуулиуд болон Coursera [5], edX [6] гэх мэт MOOC хөгжүүлэгчид санал болгосоор байна. MOOC сургалт эрчимтэй хөгжиж дэлхийн дээд боловсролд бас нэг шинэ боломж нээж байна. MOOC нь вэб дизайн, түүх, бизнесын хичээлүүдийг бодоход вэбээр дамжуулан туршилт, лаборатори явуулах боломжгүй учраас туршилтын шинжлэх ухааны хичээлүүдийг заах боломж багатай. Гэсэн хэдий ч химийн хичээл, онцгойлон аналитик химийн хичээлийг MOOC ашиглан заах боломж бий гэж үзэн дараах сургалтыг туршсан. 
Coursera системд профессор Вики Колвины аналитик химийн курс, Udemy системд Oxford Royale Academy-ын аналитик химийн хичээл тус тус тавигдсан байгааг судлав. 
Энэ өгүүлэлд бид  "химийн шинжилгээний хэмжлийн эргэлзээг үнэлэх нь" сэдэвтэй MOOC курсийг боловсруулж Tartu Их Сургуульд (UT)  аналитик химийн сургалтын уламжлалт хэлбэрийг MOOC сургалтын хэлбэртэй харьцуулан судалсан болно. 
Курсын танилцуулга
Хичээлийн MOOC курсуудыг Тарту Их сургуулийн сургалт удирдлагын систем moodle дээр байршуулсан болно. Энэ нь аналитик химийн эргэлзээтэй хэмжилүүдийг үнэлэх нь бүлэг сэдэвт хамаарах курсууд юм. Курст химийн эргэлзээтэй хэмжилтүүдийг үнэлэх математик санаа ба химийн эргэлзээтэй хэмжилтүүдийг үнэлэх доороос дээш буюу бүрэлдэхүүн хэсэг  тус бүрээр нь үнэлэх, дээрээс доош буюу лабораторийн үнэлгээгээр гэсэн 2 үндсэн аргыг танилцуулна. 
Курс нь танилцуулга, лекцээс  гадна, лабораторийн туршилт хийх хангалттай мэдлэг чадвар олгохоор төлөвлөгдсөн ба эргэлзээтэй хэмжилтүүдийн үнэлгээ хийж байгаа олон жишээ дасгалуудыг энд оруулсан болно. Эргэлзээтэй хэмжилтүүдийг амжилттай үнэлэх туршлагыг практик ажлаар олж авдаг. 
 Курсын материалууд
Курсын материалуудыг https://sisu.ut.ee/measurement/uncertainty/ сайтад үнэгүй нээлттэй байрлуулсан болно. 
Курсын материалууд нь:
· богино хэмжээний видео лекцүүд, 
· практик жишээнүүд, 
· дасгал, 
· тестүүдээс /явцын сорилууд, эцсийн үнэлгээний тест/ тогтоно. 
Эргэлзээтэй хэмжилтүүдийг үнэлэх нь курс нь 12 бүлэг сэдэвтэй ба бүлэг сэдэв бүрт нэг видео лекц, дагалдах текстэн материал ба хэд хэдэн сорил тесттэй. Өөрийн үнэлгээний тест, даалгавар нь энгийн тестээс эхлээд эргэлзээтэй хэмжилтүүдийг үнэлэх бие даасан туршилт хүртэл байна. Өөрийн үнэлгээний тестийн оноо нь суралцагчдын эцсийн үнэлгээнд нөлөөлөхгүй ба хэдэн ч удаа тестийг бөглөж туршиж болно.
1-р бүлэг нь эргэлзээтэй хэмжилтийн тухай ойлголт тайлбараар эхлэнэ. 2-р бүлэгт тодорхойгүй эх үүсвэрийн тухай ойлголт, түүнийг шинжлэн судлах, санамсаргүй ба байнгын нөлөөллийн тухай тайлбарлана. 3-р бүлэгт эргэлзээтэй хэмжилтийг үнэлэх математик арга хэрэгсэлүүдийг тайлбарлах ба нормаль тархалт, стандарт хэлбэлзэл, стандарт хазайлт зэргийг судлана. 4-р бүлэгт эргэлзээтэй эх үүсвэрт тоон болон чанарын үнэлгээ хийхийг судлана. 1-4р бүлгээс сэдвийн үндсэн ойлголтыг авах ба хамгийн энгийн аргаар эргэлзээтэй хэмжилтийг үнэлж сурна. Аль болох Курсын эхэнд туршилт хийх арга барил эзэмшүүлэхэд чиглэсэн байгаа нь сайн талтай байна. 5-р бүлэгт GUM зарчим гэж нэрлэгдэх эргэлзээтэй хэмжилтийн үнэлгээний зарчмыг судлана. 6-р бүлэгт тодорхой хугацаандах бодисын байнгын болон санамсаргүй нөлөөллийн талаар судална. 7-р бүлэгт санамсаргүй ба байнгын алдаануудын хоорондын хамаарлыг тодорхойлно. Энэ бүлгийн төгсгөлд эргэлзээтэй хэмжилтийн тухай онолын материалыг судалж дуусна. 
Курсын зохион байгуулалт
Moodle сургалт удирдлагын системд курсыг 6 долоо хоногийн хугацаанд судлахаар төлөвлөгдсөн. Долоо хоног бүр судласан хичээлийн дагуу өөрийгөө үнэлэх тест бөглөх ба долоо хоногийн төгсгөлд үнэлгээтэй тест өгдөг байна. Хичээл урьдчилан гаргасан хуваарийн дагуу явагдана. Курсын турш бүх сургалтын агуулга, тестүүд нээлттэй байна. Үнэлгээтэй тестүүдийг 6-р долоо хоногийн төгсгөлд бүрэн хийсэн байх ёстой. Үнэлгээтэй тестийг хэдэн ч удаа бөглөж болох ба хамгийн өндөр оноог тооцно. Курсын 6 долоо хоногийн туршид суралцагчид болон багш нартай хэлэлцүүлэг хийнэ. Суралцагч курсийг амжилттай дуусгахын тулд үнэлгээтэй тест бүрт 50-аас дээш оноо авсан байх ёстой. Курсыг амжилттай дуусгасан оюутанд тарту их сургуулиас сертификат олгоно. 
Үр дүн
2013 оны сүүл гэхэд курсын бүх хичээлүүдийг бэлтгэж дууссан ба 2014 оны 1 сард бүртгэлээ хийгээд курс 2014 оны 3 сарын 3нд эхэлсэн. Курст 40 орны 270 оюутан бүртгүүлсэн ба 211 оюутан курсыг судалсан. Суралцагчид нь эмч ба химичээр суралцаж байгаа оюутнууд байв. Суралцагчид хэлэлцүүлэгт маш идэвхитэй оролцож байнга асуулт тавьж байлаа. Курсын 6 долоо хоногийн хугацаанд багш сурагчид нийт 300 пост бичсэн байна. Курс 2014 оны 4 сарын 16 нд дууссан ба 141 оюутан амжилттай дуусгаж сертификат авсан нь нийт бүртгүүлсэн суралцагчдын 52 хувь байна. Үүнийг бид аналитик химийн хүнд тооцоолол бүхий курсын хувьд маш сайн үзүүлэлт гэж тэмдэглэмээр байна. Курсын төгсгөлд суралцагчид MOOC ба хичээлийн агуулгад маш эерэг хандлагатй байсан юм. 
Дэвшүүлэх санал
Мэргэжил дээшлүүлэх сургалтанд MOOC ба уламжлалт сургалтын харьцуулахад MOOC илүү тохиромжтой байна. Онцгойлон мэргэжилтнүүдэд зориулсан практик голлосон сургалтуудыг зохион байгуулвал тохиромжтой байна. Бидэнд аналитик химийн эргэзээтэй хэмжилтийг үнэлэх нь сэдвийг заах туршлагадаа тулгуурлан дараах харьцуулсан дүгнэлтийг хийлээ. 

Дүгнэлт 
Бид аналитик химийн курсийг уламжлалт хэлбэрээр заах олон жилийн туршлага болон MOOC курс зохион байгуулсан туршлатаа үндэслэн MOOC -ийг их дээд  сургуулийн бакалаврын түвшний сургалттай өрсөлдүүлэх шаардлагагүй гэж үзэж байна. Харин бүх шатны сургалтын хувьд нэмэлт модуль байдлаар оруулбал сургалтын чанарт сайнаар нөлөөлөхөөр байна.  Мэргэжил дээшлүүлэх, дадлагажих богино хугацааны сургалтуудад  MOOC курсыг хэрэглэх нь уламжлалт сургалтаас хамаагүй үр дүнтэй байна.   Түүүнчлэн MOOC курсын онлайн материалуудыг уламжлалт сургалтыг дэмжих материал болгож хэрэглэнэ.                    
 
